
O‘zbekiston milliy pedagogika universiteti 
“Ta’lim va tarbiya nazariyasi va metodikasi (boshlang‘ich ta’lim)” 

yo‘nalishi 1-bosqich magistranti 
Toshkent, O‘zbekiston 

 BOSHLANG‘ICH SINF ONA TILI DARSLARIDA SO‘Z USTIDA 

ISHLASH ORQALI O‘QUVCHILAR NUTQINI O‘STIRISH ILMIY-

METODIK MUAMMO SIFATIDA

Annotatsiya: Mazkur maqolada boshlang‘ich sinf ona tili darslarida 
so‘z  ustida  ishlash  asosida  o‘quvchilar  nutqini  rivojlantirish 
muammosi  zamonaviy  pedagogika  va  lingvodidaktika  nuqtayi 

nazaridan ilmiy-metodik jihatdan tadqiq etilgan. Tadqiqot jarayonida nutq 
faoliyatining  psixolingvistik  asoslari,  o‘quvchilarning  kommunikativ 
kompetensiyasini  shakllantirish  mexanizmlari  hamda  lug‘at  ustida 
ishlashning  didaktik  imkoniyatlari  tahlil  qilinadi.  Tadqiqotda  me’yoriy 
hujjatlar  va  ilmiy-pedagogik  adabiyotlar  tahlili,  qiyosiy-tahliliy  va 
umumlashtirish usullaridan foydalanildi. L.S. Vygotskiy, A.A. Leontev, D.B. 
Elkonin,  K.D.  Ushinskiy,  M.R.  Lvov,  T.G.  Ramzayeva  hamda  o‘zbek 
olimlarining  qarashlari  umumlashtirilib,  so‘z  ustida  ishlashni  kompleks 
metodik tizim asosida tashkil  etish va natijalarni baholash masalalari  hali 
to‘liq yoritilmagani ko‘rsatib berildi.
Kalit  so‘zlar: lingvodidaktika,  nutqiy  kompetensiya,  kommunikativ 
yondashuv,  ona  tili  metodikasi,  so‘z  semantikasi,  lug‘at  ustida  ishlash, 
interfaol texnologiyalar, psixolingvistika, kreativ tafakkur.

Abstract: This article scientifically and methodologically examines 
the  issue  of  developing  pupils’  speech  through  vocabulary-based 
activities  in  primary  school  native  language  lessons  from  the 

perspective of modern pedagogy and linguodidactics. The study analyzes the 
psycholinguistic foundations of speech activity, the mechanisms of forming 
students’  communicative  competence,  and  the  didactic  potential  of 
vocabulary instruction. The study uses the analysis of normative documents 
and  scientific-pedagogical  literature,  comparative-analytical  and 

generalisation methods. The views of L.S. Vygotsky, A.A. Leontiev, D.B. 
Elkonin, K.D. Ushinsky, M.R. Lvov, T.G. Ramzaeva and Uzbek scholars are 
summarised,  and  it  is  shown  that  organising  vocabulary  work  as  a 
comprehensive  methodological  system  and  assessing  its  results  remain 
insufficiently studied.
Keywords: linguodidactics, speech competence, communicative approach, 
native  language  methodology,  word  semantics,  vocabulary  instruction, 
interactive technologies, psycholinguistics, creative thinking.

Kirish. Hozirgi globallashuv, axborot texnologiyalarining jadal rivojlanishi 
va  jamiyat  hayotining  barcha  sohalarida  kommunikatsiyaning  ahamiyati  ortib 
borayotgan bir sharoitda ta’lim tizimi oldiga nutqi rivojlangan, mustaqil va tanqidiy 
fikrlay oladigan, o‘z fikrini og‘zaki va yozma shaklda aniq, mantiqiy hamda ravon 
ifodalay oladigan shaxslarni tarbiyalash vazifasi qo‘yilmoqda. Zamonaviy ta’lim 
konsepsiyalarida  o‘quvchilarning  bilim  olish  jarayonidan  tashqari  ularning 
kommunikativ kompetensiyalarini shakllantirish asosiy ustuvor yo‘nalishlardan biri 
sifatida e’tirof  etilmoqda.  Mazkur kompetensiya esa avvalo boshlang‘ich ta’lim 
bosqichida, xususan, ona tili darslari jarayonida shakllanadi.

O‘zbekiston Respublikasi Prezidentining 2017-yil 20-apreldagi PQ-2909-son 
“Oliy ta’lim tizimini yanada rivojlantirish chora-tadbirlari to‘g‘risida”, 2018- yil 5-
sentyabrdagi  PQ-3931-son  “Ta’lim  tizimiga  boshqaruvning  yangi  tamoyillarini 
joriy etish chora-tadbirlari to‘g‘risida” qarorlari, 2019-yil 29-apreldagi PF-5712-son 
“O‘zbekiston  Respublikasi  Xalq  ta’limi  tizimini  2030-yilgacha  rivojlantirish 
konsepsiyasini  tasdiqlash  to‘g‘risida”,  O‘zbekiston  Respublikasi  Prezidentining 
2022-yil  28-yanvardagi  PF-60-son  “2022–2026  yillarga  mo‘ljallangan  Yangi 
O‘zbekistonning taraqqiyot  strategiyasi  to‘g‘risida”gi  farmonlarida  [3;  4]  ta’lim 
sifatiga va rivojiga katta e’tibor qaratilayotganini ko‘rishimiz mumkin.

Tadqiqotning maqsadi — boshlang‘ich sinf ona tili darslarida so‘z ustida 
ishlash orqali o‘quvchilar nutqini o‘stirish muammosining ilmiy-nazariy asoslarini 
tahlil qilish va uni hal etishning ochiq qolayotgan jihatlarini aniqlashdan iborat.

Tadqiqot metodologiyasi. Tadqiqotning metodologik asosini  O‘zbekiston 
Respublikasi  uzluksiz  ta’lim  tizimining  mazmunini  belgilab  beruvchi  direktiv-
me’yoriy hujjatlar, xususan, “Ta’lim to‘g‘risida”gi Qonun [1], “Pedagogik ta’lim 
sohasini yanada rivojlantirish chora-tadbirlari to‘g‘risida”gi PQ-4623-son qarori [2], 
“Raqamli  O‘zbekiston-2030”  strategiyasini  tasdiqlash  va  uni  samarali  amalga 
oshirish  chora  tadbirlari  to‘g‘risidagi  PF-6079-sonli  farmoni,  O‘zbekiston 
Respublikasi  Prezidentining  nutqlari,  asarlarida  o‘qituvchilar,  ularni  tayyorlash, 
ta’limni  takomillashtirish  haqidagi  bayon  qilingan  fikrlari,  O‘zbekiston 
Respublikasi  hukumatining  qarorlari,  O‘zbekiston  Respublikasi  Oliy  va  o‘rta 
maxsus  hamda  maktabgacha  va  maktab  ta’limi  vazirligining  buyruqlari  hamda 
mavzuga oid pedagogik-psixologik manbalar tashkil etadi. Ishda ilmiy-pedagogik 
adabiyotlarni  tahlil  qilish,  qiyosiy-tahliliy,  tizimlashtirish  va  umumlashtirish 

usullaridan foydalanildi.
Tahlil va natijalar. Boshlang‘ich sinf ona tili darslarida so‘z ustida ishlash 

orqali o‘quvchilar nutqini o‘stirish masalasi pedagogika, tilshunoslik va psixologiya 
fanlari doirasida uzoq yillardan buyon tadqiq etib kelinmoqda. Ushbu muammo, 
avvalo,  nutq  va  tafakkur  o‘rtasidagi  uzviy  bog‘liqlikni  o‘rganish bilan bevosita 
aloqador  bo‘lib,  ko‘plab  ilmiy  izlanishlarda  nazariy  va  amaliy  jihatdan asoslab 
berilgan.

Nutqni rivojlantirish muammosining ilmiy-nazariy asoslari rus psixologi L.S. 
Vygotskiyning ilmiy qarashlarida chuqur yoritilgan bo‘lib, u nutqni shaxsning bilish 
faoliyati va tafakkuri shakllanishidagi yetakchi omil sifatida talqin etadi [5]. Olim 
nutq  rivoji  so‘z  boyligi  va  so‘z  ma’nolarini  ongli  o‘zlashtirish  orqali  amalga 
oshishini ta’kidlaydi. Nutq bu insonning kommunikativ faoliyatidir. [6]

Nutq faoliyatini faoliyat nazariyasi asosida tadqiq etgan A.A. Leontev [6], 
S.L. Rubinshteyn [7], D.B. Elkoninlarning [8] ilmiy ishlarida nutqni rivojlantirish 
jarayonida  til  birliklari,  ayniqsa,  so‘zning  semantik  va  kommunikativ  vazifasi 
muhim  o‘rin  tutishi  ilmiy  jihatdan  asoslab  berilgan.  Ularning  tadqiqotlarida 
boshlang‘ich ta’lim yoshidagi bolalarda nutqning shakllanishi ta’lim jarayoni bilan 
chambarchas bog‘liqligi ko‘rsatib o‘tiladi.

D.B.  Elkonin  o‘z  asarlarida  kichik  maktab  yoshidagi  bolalarda  nutqning 
rivojlanishi o‘quv faoliyati bilan uzviy bog‘liqligini ta’kidlaydi. Uning fikricha, nutq 
bolalarning bilish jarayonini shakllantiruvchi asosiy vosita bo‘lib, u o‘yin va ta’lim 
jarayonida bosqichma-bosqich rivojlanadi [8]. Shu bois boshlang‘ich sinf ona tili 
darslarida so‘z ustida ishlash o‘quvchilarning nutqiy rivojlanishida muhim metodik 
ahamiyatga ega hisoblanadi.

Boshlang‘ich sinf o‘quvchilarining nutqini rivojlantirish masalasi pedagogika 
tarixida K.D. Ushinskiy asarlarida alohida e’tirof etilgan. Olim ona tilini o‘qitishni 
shaxs  kamolotining  poydevori  deb  bilib,  so‘z  ustida  ishlashni  o‘quvchilarning 
tafakkuri va nutqini rivojlantirishning asosiy sharti sifatida baholaydi [9].

Boshlang‘ich sinf  ona tili  metodikasining rivojlanishida M.R. Lvov,  T.G. 
Ramzayeva,  L.P.  Fedorenko,  N.N.  Svetlovskayalarning  ilmiy  ishlari  muhim 
ahamiyatga ega. Xususan, M.R. Lvov o‘quvchilar nutqini o‘stirishda lug‘at ustida 
ishlash,  so‘z  ma’nosini  kontekst  asosida  ochish  va  uni  nutqda  faol  qo‘llash 
zarurligini ta’kidlaydi [10].

T.G. Ramzayeva boshlang‘ich sinf ona tili darslarida so‘z ustida ishlashning 
metodik tizimini ishlab chiqib, unda sinonim, antonim, omonimlar bilan ishlash 
orqali o‘quvchilarning nutqiy faolligini oshirish yo‘llarini asoslab bergan [13].

So‘zning  leksik-semantik  xususiyatlarini  o‘rganishga  bag‘ishlangan 
tadqiqotlar  V.V.  Vinogradov,  N.M.  Shanskiy  kabi  tilshunos  olimlar  tomonidan 
amalga oshirilgan bo‘lib, ularning ishlari ona tili ta’limida so‘z ustida ishlashning 
ilmiy asoslarini yaratishga xizmat qilgan.

O‘zbek  olimlari  tomonidan  ham  boshlang‘ich  sinf  o‘quvchilari  nutqini 
rivojlantirish  va  so‘z  ustida  ishlash  masalasi  keng  yoritilgan.  Jumladan,  A. 

G‘ulomov, N. Mahmudov, H. Ne’matov, R. Qo‘ng‘urov, Sh. Rahmatullayevlarning 
ilmiy  tadqiqotlarida  so‘z  boyligini  oshirish,  nutq  madaniyatini  shakllantirish  va 
leksik birliklar bilan ishlash masalalari chuqur tahlil qilingan[11].

Boshlang‘ich ta’lim metodikasi yo‘nalishida S. Matchonov, B. Xodjayev, M. 
Abdullayeva,  Z.  Ismoilovalarning  ilmiy  ishlarida  ona  tili  darslarida  nutq 
o‘stirishning samarali metod va usullari ishlab chiqilgan bo‘lib, ularda so‘z ustida 
ishlashning didaktik imkoniyatlari yoritilgan [12]

Tahlil qilingan ilmiy qarashlar 1-jadvalda umumlashtirildi.
1-jadval. So‘z ustida ishlash orqali nutq o‘stirish muammosining ilmiy asoslari

Olimlar Asosiy ilmiy g‘oya

L.S. Vygotskiy
nutq — bilish faoliyati va tafakkur shakllanishining 
yetakchi omili; u so‘z ma’nolarini ongli o‘zlashtirish 

orqali rivojlanadi

A.A. Leontev, S.L. 
Rubinshteyn, D.B. Elkonin

nutqni rivojlantirishda so‘zning semantik va 
kommunikativ vazifasi; kichik maktab yoshida nutq 

o‘quv faoliyati bilan uzviy bog‘liq

K.D. Ushinskiy
so‘z ustida ishlash — tafakkur va nutqni 

rivojlantirishning asosiy sharti

M.R. Lvov, T.G. Ramzayeva
lug‘at ustida ishlash, so‘z ma’nosini kontekstda ochish; 

sinonim, antonim, omonimlar bilan ishlash tizimi
V.V. Vinogradov, N.M. 
Shanskiy

so‘zning leksik-semantik xususiyatlari

A. G‘ulomov, N. Mahmudov va 
boshq.

so‘z boyligini oshirish, nutq madaniyatini 
shakllantirish

S. Matchonov, B. Xodjayev va 
boshq.

ona tili darslarida nutq o‘stirishning samarali metod va 
usullari

Muhokama. Shu bilan birga, tahlillar shuni ko‘rsatadiki, boshlang‘ich sinf 
ona tili darslarida nutqni rivojlantirish masalasi yetarlicha o‘rganilgan bo‘lsa-da, 
so‘z ustida ishlashni nutq o‘stirishning markaziy omili sifatida kompleks metodik 
tizim  asosida  tashkil  etish,  zamonaviy  pedagogik  texnologiyalar  bilan 
uyg‘unlashtirish,  kompetensiyaviy  yondashuv  asosida  natijalarni  baholash 
mezonlarini ishlab chiqish masalalari hali to‘liq yoritilmagan.

Shu nuqtai nazardan, so‘z ustida ishlashni alohida mashqlar yig‘indisi sifatida 
emas,  balki  so‘zning  ma’nosi,  talaffuzi  va  nutqda  qo‘llanishini  yaxlit  qamrab 
oluvchi tizim sifatida tashkil etish, unga interfaol usullarni uyg‘unlashtirish hamda 
o‘quvchilarning  nutqiy  kompetensiyasini  baholash  mezonlarini  ishlab  chiqish 
keyingi tadqiqotlarning asosiy yo‘nalishi bo‘lishi lozim.

Xulosa. Tahlillar  shuni  ko‘rsatadiki,  so‘z ustida ishlash boshlang‘ich sinf 
o‘quvchilari  nutqini  o‘stirishning  asosiy  omili  bo‘lib,  uning  ilmiy  asoslari 
psixologiya (nutq va tafakkur munosabati), tilshunoslik (so‘zning leksik-semantik 
tabiati) va metodika (lug‘at ustida ishlash tizimi) fanlari kesishmasida shakllangan. 
Ayni  paytda,  bu  ishni  kompleks  metodik  tizim  asosida,  zamonaviy  pedagogik 
texnologiyalar bilan uyg‘un tashkil etish va natijalarni kompetensiyaviy yondashuv 

asosida  baholash  masalalari  hali  to‘liq  yoritilmagan.  Bu  masalalarni  hal  etish 
boshlang‘ich ta’limda ona tili o‘qitish samaradorligini oshirishga xizmat qiladi.

	Annotatsiya: Mazkur maqolada Omon Matjon she’riyati misolida lirik qahramon obrazining o‘ziga xos xususiyatlari, uning tafakkur doirasi, ijtimoiy ong darajasi hamda milliy qadriyatlarga munosabati tahlil qilinadi. Xususan, shoirning she’rlari asosida lirik qahramonning kelajak oldidagi mas’uliyat hissi, vatanparvarlik tuyg‘usi va jamiyatga daxldorlik pozitsiyasi ochib beriladi. Tadqiqotda badiiy-tahliliy va matn tahlili usullari asosida lirik qahramonning ichki kechinmalari ritorik savollar vositasida ifodalanishi, bu savollarning badiiy-estetik hamda falsafiy ahamiyati yoritiladi. Tahlil natijasida lirik qahramonning tafakkurchan, ijtimoiy ongli, millatparvar va mas’uliyatli shaxs sifatida namoyon bo‘lishi aniqlandi. Shuningdek, maqolada mazkur obrazning tarbiyaviy va ijtimoiy ahamiyati ham asoslab beriladi.
	Adabiyotlar ro‘yhati
	INGLIZ VA O‘ZBEK KONSEPTOSFERASIDA “MILK/SUT” KONSEPTINING LINGVOKULTUROLOGIK TALQINI
	Annotatsiya: Ushbu maqolada ingliz va o‘zbek tillaridagi “milk/sut” konseptining konseptosferadagi o‘rni, uning lingvokulturologik, kognitiv, semantik va frazeologik xususiyatlari tahlil qilinadi. “Milk/sut” konsepti inson hayoti, oziqlanish, onalik, poklik, mehr-shafqat, baraka va milliy qadriyatlar bilan bog‘liq ko‘p qatlamli madaniy birlik sifatida qaraladi. Tadqiqotda ingliz tilidagi “the milk of human kindness”, “to cry over spilt milk”, “a land of milk and honey” kabi iboralar hamda o‘zbek tilidagi “sutdek pok”, “sutdan oq, suvdan toza”, “sutini oqlamoq”, “sutdan og‘zi kuygan qatiqni ham puflab ichadi” kabi frazeologik birliklar qiyosiy tahlil qilinadi. Natijalar shuni ko‘rsatadiki, har ikki tilda “milk/sut” konsepti biologik ma’nodan tashqari, madaniy, axloqiy va ramziy mazmun kasb etadi.
	Adabiyotlar ro‘yxati
	OLIY TA’LIM TIZIMIDA FILOLOGIK FANLARNI O‘QITISHDA TALABALARNING LISONIY TAFAKKURINI RIVOJLANTIRISHGA YO‘NALTIRILGAN PSIXOLINGVISTIK TEXNOLOGIYALAR
	Annotatsiya: Mazkur maqolada oliy ta’lim tizimida filologik fanlarni o‘qitish jarayonida talabalarning lisoniy tafakkurini rivojlantirishga qaratilgan psixolingvistik texnologiyalarning mazmun-mohiyati, didaktik imkoniyatlari va samaradorligi yoritiladi. Shuningdek, lisoniy tafakkurni shakllantirishda psixolingvistik yondashuvning ahamiyati, uning zamonaviy ta’lim texnologiyalari bilan integratsiyasi tahlil qilinadi. Tadqiqotda ilmiy-nazariy adabiyotlarni tahlil qilish, qiyosiy-tahliliy va umumlashtirish usullaridan foydalanildi. Natijada kontekstual, metakognitiv, multimodal, diskursiv, muammoli va kollaborativ o‘qitish texnologiyalari talabalarning nutqni hosil qilish va idrok etish ko‘nikmalarini, mustaqil va tanqidiy fikrlashini rivojlantirishi asoslab berildi. Maqolada psixolingvistik texnologiyalarni joriy etishda o‘qituvchining kasbiy kompetensiyasi va ijobiy psixologik muhitning ahamiyati ham ko‘rsatib o‘tildi.
	Adabiyotlar ro‘yxati
	FRAZEOLOGIK BIRLIKLARNING KOMMUNIKATIV-USLUBIY IMKONIYATLARI
	Annotatsiya: Maqolada frazeologizmlarning shakllanish jarayoni tahlil etilib, shakllanish jarayonida lisoniy va nolisoniy omillar ahamiyati tahlilga tortilgan. Shuningdek frazeologik birliklarni til birligi sifatida tadqiq etilishi, tavsif va tasnif qilinishi haqida to‘xtalib o‘tilgan. Maqolada frazeologik birliklarning so‘zdan farqli jihatlari, ularning uslubiy bo‘yog‘i, konnotatsiyasi va emotsional-baholash xususiyatlari Said Ahmad va Abdulla Qahhor asarlaridan olingan misollar asosida tahlil qilinadi. Tahlil iboralarda mutlaq uslubiy neytrallik deyarli uchramasligi, ayrim iboralarning uslubiy bo‘yog‘i nutqiy vaziyatga qarab o‘zgarishi hamda kontaminatsiya yo‘li bilan ekspressivlik kuchaytirilishini ko‘rsatdi.
	Adabiyotlar ro‘yxati
	BADIIY MATNNING KONSEPTUAL TUZILISHI, SUPERKONSEPTLAR VA PERIFERIK KONSEPTLAR (“OTAMDAN QOLGAN DALALAR” ASARI MISOLIDA)
	Annotatsiya: Mazkur maqolada Tog‘ay Murodning “Otamdan qolgan dalalar” romani misolida badiiy matnning konseptual tuzilishi, superkonsept va periferik konseptlarning o‘zaro munosabati hamda ularning matn orqali obyektivlashuvi tahlil qilinadi. Maqolada konsept inson ongida shakllanuvchi ko‘p qatlamli mental-kognitiv tuzilma sifatida ta’riflanib, uning tarkibida bilim, tajriba, emotsional-baholovchi va madaniy komponentlar mujassamlashgani asoslab beriladi. Tadqiqotda badiiy matnlarni konseptual tahlil qilishning ikki bosqichli modeli superkonsept, periferik konseptlar modellari qo‘llanilgan. Asarning superkonsepti “Erkinlik”, “Mustabid tuzumning inson qadr-qimmatini oyoq osti qilishi”, “Mehnatkash xalqning qulga aylantirilishi”, “Milliy o‘zlikni yo‘qotish xavfi” konseptlari orqali ochib berilgan. Periferik konseptlar sifatida “hazonga aylangan bolalik” hamda “ayollarning achchiq qismati” tanlangan, Maqolada, shuningdek, G.D. Gachev, Yu.M. Lotman, Z.D. Popova, I.A. Sternin, V.A. Maslova hamda o‘zbek olimi Sh. Safarovning va boshqa ko‘plab tilshunos olimlarning nazariy qarashlari qiyosiy tahlil qilingan.
	Adabiyotlar ro‘yxati
	DEVELOPING INTERCULTURAL COMPETENCE IN ENGLISH LANGUAGE LEARNERS
	Annotatsiya: Globallashuv sharoitida madaniyatlararo kompetensiya chet tili ta’limining asosiy tarkibiy qismlaridan biriga aylandi. Mazkur tadqiqotda ingliz tilini o‘rganishda madaniyatlararo kompetensiyaning ahamiyati o‘rganilib, uni rivojlantirishning samarali pedagogik yondashuvlari tahlil qilinadi. Tadqiqot nazariy tahlilni ingliz tilini chet tili sifatida o‘rganayotgan 60 nafar talaba ishtirokidagi empirik izlanish bilan uyg‘unlashtiradi; miqdoriy va sifat ma’lumotlari so‘rovnoma, intervyu, dars kuzatuvi va refleksiv insholar orqali to‘plandi. Natijalar ta’limga madaniy unsurlarni kiritish talabalarning kommunikativ ishonchi, bag‘rikengligi, tanqidiy fikrlashi va tildan pragmatik to‘g‘ri foydalanishini oshirishini ko‘rsatdi; autentik materiallar, hamkorlikdagi topshiriqlar, raqamli muloqot va loyihaviy ta’lim samarali vosita ekani aniqlandi. Xulosada madaniyatlararo kompetensiya zamonaviy ingliz tili ta’limining asosiy maqsadlaridan biri sifatida qaralishi lozimligi asoslanadi.
	References
	GLOBALLASHUV SHAROITIDA OILA VA GENDER SIYOSATIDA QO‘LLANILADIGAN DIPLOMATIK TERMINLARNING KOGNITIV-PRAGMATIK XUSUSIYATLARI
	Annotatsiya: Mazkur maqolada globallashuv sharoitida oila va gender siyosatida qo‘llaniladigan diplomatik terminlarning kognitiv-pragmatik xususiyatlari tahlil qilinadi. Tadqiqotda xalqaro tashkilotlar, xususan BMT va Yevropa Ittifoqi hujjatlarida uchraydigan asosiy terminlar (“gender equality”, “family welfare”, “social protection”) mazmuni va ularning siyosiy-huquqiy ahamiyati ko‘rib chiqilgan. Shuningdek, ushbu terminlarning O‘zbekiston amaliyotida qo‘llanishi, milliy kontekstga moslashuvi va ularning semantik hamda pragmatik o‘zgarishlari yoritilgan. Tadqiqotda kognitiv-pragmatik, qiyosiy va kontekstual tahlil usullaridan foydalanildi. Natijalar diplomatik terminlar nafaqat lingvistik birlik, balki aniq ijtimoiy-siyosiy vazifani bajaruvchi vosita ekanini, ayrim terminlarning milliy talqinida yagona yondashuv yetishmasligini ko‘rsatdi. Maqola so‘ngida terminlarning yagona milliy glossariysini yaratish va rasmiy tarjimalarini standartlashtirish bo‘yicha takliflar berilgan.
	Adabiyotlar ro‘yxati
	“DEVONU LUG‘OTIT TURK” – QADIMGI TURKIY DUNYO ENSIKLOPEDIYASI
	Annotatsiya: Ushbu maqolada XI asr olimi Mahmud Koshg‘ariyning “Devonu lug‘otit turk” asari ilmiy-nazariy jihatdan o‘rganiladi. Asarda turkiy xalqlarning til tizimi, madaniy hayoti, urf-odatlari va dunyoqarashi haqida muhim ma’lumotlar mujassam. Tadqiqotda ayrim qadimgi so‘zlarning hozirgi o‘zbek tilidagi shakllari bilan taqqoslanishi orqali ularning fonetik, morfologik va semantik rivojlanishi tahlil qilinadi. Maqola Koshg‘ariy merosining bugungi tilshunoslikdagi o‘rni, turkiy tillar tarixini o‘rganishdagi ahamiyati hamda asarning ensiklopedik xususiyatlarini ko‘rsatib beradi. Tadqiqot yakunlari ushbu asarning turkiy xalqlar madaniy merosi va tarixini anglashda beqiyos manba ekanini tasdiqlaydi.
	Adabiyotlar ro‘yxati
	LINGUOCULTURAL ASPECTS OF THE CONCEPT OF MORALITY: A COMPARATIVE STUDY OF ENGLISH AND UZBEK
	Annotatsiya: Ushbu maqola ingliz va oʻzbek tillari materiallariga asoslangan holda axloq konseptini lingvokulturologik nuqtai nazardan oʻrganadi. Tadqiqot ikkala tildagi leksik birliklar, frazeologik iboralar, maqol-u hikmatlar va konseptual metaforalar orqali axloqiy qadriyatlar qanday ifodalanishini tahlil qiladi hamda umumbashariy va milliy-madaniy xususiyatlarni aniqlaydi. Nazariy asos sifatida V.A. Maslovaning lingvokulturologik yondashuvi, G. Lakoff va M. Jonsonning konseptual metafora nazariyasi, shuningdek D. Xudoyberganova va Sh. Safarovning oʻzbek tilshunosligidagi ilmiy merosidan foydalanildi. Tadqiqot natijalari shuni koʻrsatadiki, ikkala tilda ham axloq konsepti umumiy semantik asosga ega boʻlsa-da, uning madaniy koʻrinishlari sezilarli darajada farqlanadi: ingliz tilidagi axloqiy diskurs individualistik, aqlga asoslangan etika anʻanasini aks ettirsa, oʻzbek tilidagi axloqiy diskurs kollektivistik, dinga yoʻnaltirilgan va or-nomusga asoslangan qadriyatlar tizimiga singib ketgan. Tadqiqotning muhim xulosalaridan biri shuki, axloq oʻzbek tilida yadroli konsept sifatida namoyon boʻladi, vijdon, nomus, iymon va insof esa uning alohida konseptual tarkibiy qismlari hisoblanadi.

	IJTIMOIY TARMOQLARDAGI PEDAGOGIK NUTQ TRANSFORMATSIYASINI TAHLIL QILISHDA ZAMONAVIY TIL MODELLARI VA RAQAMLI ALGORITMLARNING LINGVISTIK IMKONIYATLARI
	Annotatsiya: Ushbu maqolada globallashuv va ta’limni raqamlashtirish davrida pedagoglarning ijtimoiy tarmoqlardagi kasbiy-pedagogik nutq shakllari (e-pedagogical discourse) va uning transformatsiyasi matnshunoslik hamda diskurs tahlili prinsiplari asosida tadqiq etiladi. Tadqiqot jarayonida zamonaviy til modellari va intellektual algoritmlarning o‘zbek tilidagi pedagogik raqamli muloqot tarkibidagi o‘ziga xos lisoniy tuzilmalarni, akademik me’yorlar hamda pragmatik kontekstlarni interpretatsiya qilish salohiyati qiyosiy-lingvistik tahlil qilingan. Maqolada avtomatlashtirilgan dasturlarning kiber-pedagogik matn tahlili va amaliy tilshunoslik sohalaridagi imkoniyatlari hamda cheklovlari baholanib, virtual matnshunoslik muhitida pedagogik nutq madaniyatini rivojlantirish bo‘yicha metodik tavsiyalar ilgari surilgan. Tahlil til modellari leksik-grammatik sathda yuqori, pragmatik sathda (yashirin tanbeh, piching) esa past samaradorlik ko‘rsatishini aniqladi.
	Adabiyotlar ro‘yxati
	BOSHLANG‘ICH SINF ONA TILI DARSLARIDA SO‘Z USTIDA ISHLASH ORQALI O‘QUVCHILAR NUTQINI O‘STIRISH ILMIY-METODIK MUAMMO SIFATIDA
	Annotatsiya: Mazkur maqolada boshlang‘ich sinf ona tili darslarida so‘z ustida ishlash asosida o‘quvchilar nutqini rivojlantirish muammosi zamonaviy pedagogika va lingvodidaktika nuqtayi nazaridan ilmiy-metodik jihatdan tadqiq etilgan. Tadqiqot jarayonida nutq faoliyatining psixolingvistik asoslari, o‘quvchilarning kommunikativ kompetensiyasini shakllantirish mexanizmlari hamda lug‘at ustida ishlashning didaktik imkoniyatlari tahlil qilinadi. Tadqiqotda me’yoriy hujjatlar va ilmiy-pedagogik adabiyotlar tahlili, qiyosiy-tahliliy va umumlashtirish usullaridan foydalanildi. L.S. Vygotskiy, A.A. Leontev, D.B. Elkonin, K.D. Ushinskiy, M.R. Lvov, T.G. Ramzayeva hamda o‘zbek olimlarining qarashlari umumlashtirilib, so‘z ustida ishlashni kompleks metodik tizim asosida tashkil etish va natijalarni baholash masalalari hali to‘liq yoritilmagani ko‘rsatib berildi.

	ENHANCING ESP LESSONS THROUGH NEEDS ANALYSIS AND PROFESSION-ORIENTED TASKS
	Annotatsiya: Ushbu maqolada ingliz tilini maxsus maqsadlarda o‘qitish, ya’ni ESP darslarini talabalarning akademik va kasbiy ehtiyojlari asosida tashkil etish masalasi yoritiladi. ESP umumiy ingliz tilidan farq qiladi, chunki u faqat grammatika va umumiy lug‘atni emas, balki muayyan soha, kasb yoki ta’lim yo‘nalishi uchun zarur bo‘lgan til ko‘nikmalarini rivojlantirishga qaratiladi. Maqolada ehtiyojlar tahlili, autentik materiallar, kasbiy yo‘naltirilgan topshiriqlar va kommunikativ faoliyatlarning ESP darslaridagi ahamiyati tahlil qilinadi. Shuningdek, ESP darslarini samarali tashkil etish uchun sohaga oid matnlar, rolli o‘yinlar, muammoli vaziyatlar asosidagi muhokamalar, taqdimotlar va kasbiy leksika bilan ishlash kabi amaliy strategiyalar taklif etiladi. Maqolada ESP o‘qitish jarayoni talabalarning real kasbiy ehtiyojlariga moslashtirilganda uning samaradorligi ortishi asoslab beriladi.

	BADIIY TARJIMADA SUN’IY INTELLEKT: “PROMPT WRITING”NING TARJIMA BADIIYATINI QAYTA YARATISHDAGI AHAMIYATI
	Annotatsiya: Ushbu ilmiy maqolada badiiy tarjimada sun’iy intellekt (SI) tizimlari, xususan, Yirik til modellari (LLM) va generativ platformalardan (ChatGPT, Microsoft Copilot) foydalanishning dolzarb muammolari filologik paradigma doirasida tadqiq etiladi. "Prompt-injiniring" (injenerlik buyruqlarini yozish) texnikasining badiiy matn estetikasini, milliy kolorit va lisoniy realiyalarni boshqa tilga o‘tkazish hamda tarjima badiiyatini qayta yaratishdagi ahamiyati chuqur tahlil qilingan. Abdulla Qodiriyning “O‘tkan kunlar” romani va uning uchta inglizcha tarjimasi (Carol Ermakova, Mark Reese, I.M.Tukhtasinov) empirik baza sifatida olinib, “Zero-shot”, “Few-shot” va “Chain-of-Thought” buyruq berish strategiyalarining samaradorligi qiyosiy o‘rganilgan. Tarjima natijalari ham metrologik (BLEU, METEOR), ham lisoniy-ekspertlik baholash usullari orqali tekshirilgan hamda SI yordamida tarjimadagi xatolarni aniqlash va tarjima transformatsiyalarini optimallashtirish metodologiyasi ishlab chiqilgan.
	Adabiyotlar ro‘yxati
	SUN’IY INTELLEKTNING TA’LIMDAGI O‘RNI VA RAQAMLI TA’LIM MUHITINI TAKOMILLASHTIRISHDAGI AHAMIYATI
	Annotatsiya: Mazkur maqolada sun’iy intellekt texnologiyalarining zamonaviy ta’lim tizimidagi o‘rni va pedagogik jarayonlarni takomillashtirishdagi ahamiyati tahlil qilingan. Tadqiqotda sun’iy intellekt asosidagi adaptiv ta’lim tizimlari, masofaviy ta’lim platformalari hamda virtual pedagogik vositalarning ta’lim sifatini oshirishdagi imkoniyatlari ilmiy-nazariy jihatdan yoritilgan. Shuningdek, raqamli ta’lim muhitida talabalarning mustaqil ta’lim olish ko‘nikmalarini rivojlantirish, individual yondashuvni ta’minlash va raqamli kompetensiyalarni shakllantirish masalalariga alohida e’tibor qaratilgan. Maqolada sun’iy intellekt texnologiyalaridan foydalanishning afzalliklari bilan bir qatorda, akademik halollik, axborot xavfsizligi, kiberxavfsizlik va raqamli etikaga oid ayrim muammolar ham tahlil qilingan. Tadqiqot natijalari zamonaviy raqamli pedagogikani rivojlantirishda muhim ilmiy-amaliy ahamiyat kasb etadi.

	KELAJAK TA’LIMI: BOSHLANG‘ICH SINFLARDA INGLIZ TILINI O‘QITISHDA SUN’IY INTELLEKT
	Annotatsiya: Maqolada hozirgi globallashuv davrida til o‘rganish va boshlang‘ich ta’lim o‘quvchilari uchun o‘qitish jarayonida sun’iy intellektdan foydalanish va uning ahamiyati haqida so‘z boradi. Bunga qo‘shimcha tarzda shaxsiylashtirilgan ta’lim, talaffuzni tahlil qilish va avtomatik baholash mexanizmlarining ustunliklari zamonaviy platformalar (Duolingo, ELSA Speak, Grammarly, Lingokids) misolida ko‘rib chiqiladi. Shuningdek, maktablarda o‘qitish jarayonida boshlang‘ich sinf o‘quvchilari uchun sun’iy intellektning afzalliklari va kamchiliklari qiyosiy yoritilgan. Tahlil sun’iy intellekt o‘qituvchining o‘rnini bosmasligi, balki uning yordamchisi ekanini hamda eng samarali yo‘l uni an’anaviy o‘qitish bilan uyg‘unlashtirish ekanini ko‘rsatdi. Yakuniy qismda kelajakdagi istiqbolli yo‘nalishlar ham keltirilgan.

